
 

Lescha da promoziùn digl lungatg 

rumàntsch digl vaschinadi Muntogna 

da Schons 
 

 I  Determinaziùns generalas 

 Art. 1  

Object La lescha regla las masiras pigl mantegnamaint a la promoziùn 

 digl lungatg rumàntsch agl vaschinadi Muntogna da Schons, sco 

 ear la colavuraziùn cun otras corporaziùns digl dretg public ad 

 organisaziùns privatas.  

   

 Art. 2  

Teritorialitad Tut las vischnàncas digl vaschinadi Muntogna da Schons 

 satgatan sen teritori rumàntsch.  

 II  Administraziùn comunala  

 Art. 3  

Impiegos ad 1. Igl vaschinadi sustegna la promoziùn da las angaschis 

  ancunaschientschas rumàntschas da sieus parsunal. 

 

2. Tier l’ocupaziùn da plazas agl vaschinadi e tar 

 qualificaziùns equivalentas da preferir la 

 candidata near igl candidat ca sa tuts 

 dus lungatgs ufizials.  

 III  Promoziùn digl lungatg rumàntscha  

 Art. 4  

Contribuziùns 1. Igl vaschinadi sa sustaner organisaziùns/uniùns privatas 

finanzialas  publicas cun contribuziùns finanzialas sch’ellas promovan  a  

  mantegnan igl lungatg rumàntsch. Par c’igl giavisch da  

  sutstegn finanzial po vagnir tracto, sto  

  l’organisaziùn/uniùn dar ancunaschaint a la suprastànza  

  comunala igl preventiv, igl plan da finanziaziùn, ad egn  

  giavisch a scret pigl sustegn.  

 2. Las contribuziùs comunalas sadrezan surtut tanor la  

  qualitad dal la masira a tanor sieus efect par igl  

  mantegnamaint a la promoziùn digl lungatg. 

 3. A projects c’ân suletameing la fegnamira da far gudogn  

  vignan pajeadas nignas cuntribuziùns.  

 4. Contribuziùns anualas c’en betga drizadas ad egn  

  project concret en d’evitar.  

 



 

 Art. 5  

Masiras a projects 1. Igl vaschinadi prenda atgnas masiras a realisescha agens digl 

vaschinadi  projects par mantaner a promover igl lungatg rumàntsch. 

 

 2. Igl vaschinadi sustegna finanzialmeing l’integraziùn  

  linguistica d’abitàntas ad abitànts (ear da minorens). 

 

 III  Disposiziùns finalas 

 Art. 6  

Execuziùn La surparstànza comunala e incumbensada cun 

 l’execuziùn da quella lescha. 

 Art. 7  

Antrada an vigur La lescha da promoziùn digl lungatg rumàntsch digl 

 vaschinadi Muntogna da Schons aintra an vigur imediat 

 suainter c’igl tarvaschegns â prieu par bien ella. 

 

Apruvo agl tarvaschegns digls 2 da zarcladur 2023 

 

 Par la suprastànza digl vaschinadi Muntogna da Schons 

 

 

 

 

igl president  La canzlista 

